Врз основа на член 4 и член 18 од Законот за здруженија и фондации („Сл. Весник на РМ„ бр. 52/10) и член 21 од Законот за пожарникарството („Сл. Весник на РМ„ бр. 67/04), Собранието на Општинскиот противпожарен сојуз ______________________ на седницата одржана на _________ 2011 година донесе

С  Т  А  Т  У  Т

на Општински противпожарен сојуз ______________________
(пречистен текст)
I. ОСНОВНИ ОДРЕДБИ

Член 1

(1) Со овој Статут се уредуваат: името и седиштето, целите, дејностите со кои се остваруваат целите, амблемот, печатот и знамето, начинот на одлучување за зачленување, исклучување и престанок на членувањето во Сојузот, правата, обврските и одговорностите на членовите, видот на органите и телата и нивниот состав, начинот на нивниот избор и разрешување, траењето на мандатот во органите и телата и начинот на одлучување, застапувањето во правниот промет и спрема трети лица, начинот на стекнувањето и располагањето со имотот и средствата, начинот на донесување на финансиски и други извештаи, начинот на остварување на јавност и отчетност во работата, начинот на донесување, изменување и дополнување на статутот, начинот на одлучување за статусни промени, донесувањето на планови и програми, престанок со работата и постапување со имотот и средствата во случај на престанок на Општинскиот противпожарен сојуз ______________________________ (во натамошниот текст Сојузот).

Член 2
(1) Сојузот е доброволна, стручна, хуманитарна, невладина, непартиска, непрофитна и нерелигиозна организација, во областа на заштитата од пожари.

(2) Членови на Сојузот се граѓаните здружени во здруженија на граѓани - доброволни противпожарни друштва  од територијата на општината ________________________________.

Член 3

(1) Името на Сојузот е: Општински противпожарен сојуз ________________________.
(2) Скратената ознака на името на Сојузот е ОППС ______________________.

(3) Подрачјето на дејствување е територијата на Општина ________________________.
(4) Седиштето на Сојузот е во Град Скопје на улица ________________________ бр. _____.

(5) Сојузот го претставува претседателот на Сојузот или по овластување на

претседателот друг член на органите и телата на Сојузот.

(6) Сојузот го застапува претседателот на Сојузот

Член 4

(1) Сојузот има знак, амблем и знаме.

(2) Знакот преставува струков пожарникарски шлем зад кој се наоѓаат вкрстени пожарникарско секирче и факел.

(3) Амблемот и знамето на Сојузот се уредуваат со статутарна одлука на Собранието на сојузот.
Член 5

(1) Сојузот има својство на правно лице.

Член 6

(1) Сојузот има печат.

(2) Печатот има кружен облик со пречник 18 и 30 мм. Во средината на печатот се наоѓа знакот на Сојузот, а во просторот меѓу двата концентрични кругови е испишан текст Општински противпожарен сојуз ___________________________________ .

Член 7

(1) Работата на Сојузот е јавна. Јавност во работата се обезбедува преку информирање на граѓаните за активностите на сојузот, во средствата за јавно информирање, преку контакти со граѓаните како и преку нивно присуство во активностите на Сојузот.
II. ЦЕЛИ НА СОЈУЗОТ
Член 8

(1) Сојузот спроведува мерки и активности за спречување на настанување на пожари, гаснење на пожари и спасување на луѓе имот и вредности загрозени со пожари и од елементарни непогоди и други несреќи.

(2) Сојузот ја координира, развива, насочува, усогласува и следи работата и активностите на здруженијата на граѓани - доброволните противпожарни друштва членки на Сојузот. 

Член 9

(1) Сојузот ги остварува целите и задачите од членот 8 на овој Статут:

- ја поттикнува и унапредува активноста на доброволното пожарникарство;
- ги координира, подржува, усогласува и ги заштитува заедничките интереси на своите членки пред државните и други органи, институции, заедници и здруженија во земјата и во странство;

- ја следи и анализира состојбата во доброволното пожарникарство и презема мерки и активности за унапредување на дејностите во заштитата од пожар;

- ја поттикнува активноста на своите членки во спроведувањето на потребни мерки во остварувањето на задачите од областа на заштитата од пожари, како и за унапредување на пожарникарството;

- остварува непосредна соработка со професионалните противпожарни еденици;

- го анализира и следи спроведувањето на мерките во областа на заштитата од пожари и иницира нивно изменување и дополнување;

- поттикнува активности и превзема конкретни мерки за формирање на доброволни противпожарни единици во доброволните противпожарни друштва;
- ги поттикнува и насочува активностите на своите членки кон организирање на клубови, ограноци, секции и други облици на здружување на граѓаните за развојот на противпожарните активности;

- развива и спроведува активности на заштита и унапредување на животната средина и природата;

- ја унапредува заштитата од пожари, а особено преку подучување на граѓаните заради нивно учествување во активности за  спречување на настанување пожари;

- подготвува и реализира стручни советувања и семинари, натпревари, смотри и други манифестации во областа на заштитата од пожари, а особено во сферата на збогатување на противпожарната култура на граѓаните;

- организира и уредува информативно-пропагандна и издавачка дејност од областа на пожарникарството и заштитата од пожари;

- соработува во подготовките и спроведувањето на заштитата од пожари и спасување во елементарни непогоди и други несреќи;

- остварува соработка и меѓусебна помош со соодветни здруженија во земјата и странство;

-  соработува со органите на државната власт, локалната самоуправа, јавни претпријатија, трговски друштва, средства за јавно информирање  и други правни и физички лица заради извршување на своите цели и задачи;
- подготвува и спроведува и други работи од интерес на членките и членовите, како и за развојот и унапредувањето на пожарникарството и заштитата од пожари.

III.ЧЛЕНКИ НА СОЈУЗОТ
Член 10

(1) Сојузот има редовни, придружни и почесни членки и членови.
(2) Редовни членки на Сојузот се:
- Здружение на граѓани Доброволно противпожарно друштво ______________________;
- Здружение на граѓани Доброволно противпожарно друштво _____________________ и

- Здружение на граѓани Доброволно противпожарно друштво _____________________.
 (3) Придружни членки и членови на Сојузот можат да бидат правни и физички лица кои што со своите активности го унапредуваат пожарникарството и заштитата од пожари.

(4) Почесни членки и членови на Сојузот можат да бидат правни и физички лица, посебно заслужни и истакнати за развојот на пожарникарството и заштитата од пожари.
(5) Сојузот води регистар на редовни, придружни и почесни членки и членови.
(6) Покрај редовните членки од ставот (2) на овој член, редовни членки на Сојузот можат да бидат и други доброволни противпожарни друштва, кои што ќе се формираат на територијата на општината ________________.
Член 11

(1) Редовно членство во Сојузот се стекнува со одлука на                                                                                                                                                                                                                                                                                                                                                                                                                                                                                                                                                                                                                                                                        здружение на граѓани-доброволно противпожарно друштво од територијата на општина ________________________, по неговото запишување во Регистарот на здруженија на граѓани, и со негово запишување во регистарот за редовни членки на Сојузот.
(2) Придружно членство во Сојузот се стекнува со запишување во регистерот за придружни членки на Сојузот.
(3)  Придружните членки се: кооперативни и спомагателни. Кооперативни членки можат да бидат: органи на управата; локалната самоуправа; стопанската, трговската, занаетчиската и други облици на интересно здружување; синдикални асоцијации; образовни и научни институции; средства за јавно информирање; невладини организации и здруженија на граѓани.

(4) Спомагателни членки и членови можат да бидат правни и физички лица кои што со свои материјални и финансиски средства придонесуваат за развојот на заштитата од пожари и остварување на целите и задачите на Сојузот.

(5) Својство на почесен член и членка на Сојузот од член 10 на овој Статут се стекнува со запишување во регистерот за почесни членови на Сојузот, по предходна согласност на кандидатот за почесен член.
Член 12

(1) На можните придружни членки од членот 11 став 2 на овој Статут, Сојузот им упатува повик за нивно зачленување во Сојузот 

IV. УПРАВУВАЊЕ СО СОЈУЗОТ
Член 13

(1) Членките управуваат со Сојузот преку своите преставници во органите на Сојузот и другите видови на организираност и работа во Сојузот.

(2) За работа на органите и телата на Сојузот потребно е присуство на мнозинство на повеќе од половината избрани членови.

(3) Одлуките на органите и телата на Сојузот се донесуваат со мнозинство на гласови на повеќе од половината присутни членови.

(4) Статутот и неговите измени и дополнувања се донесуваат со мнозинството на гласови од сите членови на Собранието.

Член 14

(1) Работата на Сојузот се заснова на заедничкото одлучување и самостојна одговорност и рамноправност на членките и членовите во остварувањето на нивните права и должности.
(2) Во работата на телата и другите облици на работа во Сојузот можат да учествуваат и преставници на придружните и почесните членки и членови.

(3) Управниот одбор може со посебна одлука на почесен член да му даде почесна функција во Сојузот.

(4) Функцијата од став (3) на овој член се утврдува со посебен акт на Сојузот.

Член 15

(1) Преставниците во органите и телата на Сојузот и во другите облици на работа на Сојузот се избираат за време од четири години, со можност за уште еден реизбор. Изборот се врши според посебен деловник за избор во Сојузот.

(2) Својството на преставник во органите и телата на Сојузот и во другите облици на работа во Сојузот, престанува пред времето за кое е избран во следните случаи:

    - Со престанување на членство во членка на Сојузот;

    - Со поднесување на оставка, односно со истапување на преставникот од членство по сопствена желба;

    - Со отповикување на преставникот од страна на членка на Сојузот која што го делегирала. 

V. ОРГАНИ И ТЕЛА НА СОЈУЗОТ
Член 16

(1) Органи на Сојузот се:

· Собрание

· Управен одбор

· Надзорен одбор.

1. Собрание

Член 17

(1) Собранието е највисок орган на управување на Сојузот.

(2) Собранието работи на седници. Седниците на Собранието можат да бидат редовни и вонредни. Редовните седници на Собранието по правило се одржуваат секоја година. Вонредните седници се одржуваат по потреба. 

(3) Редовните седници на Собранието ги свикува претседателот на Собранието на Сојузот. Вонредните седници ги свикува претседателот на Собранието по сопствена иницијатива или по предлог на: една третина од членките на Сојузот, на повеќе од половина од членовите на Управниот одбор или по барање на Надзорниот одбор.

Член 18

(1) Собранието го сочинуваат преставници од редовните, придружните и почесните членки и членови.

(2) Редовните членки на Сојузот во работата на Собранието учествуваат со свои преставници чиј број го утврдува Управниот одбор на Сојузот.

(3) Придружните и почесните членки на Сојузот во работата на Собранието учествуваат со по еден преставник.

(4) Во Собранието на Сојузот право на одлучување имаат само преставниците на редовните членки.

Член 19

(1) Во надлежност на Собранието се:

· Го донесува Статутот на Сојузот и Деловникот за работа на Собранието;

· Ја донесува програмата за работа на Сојузот;

· Го следи и анализира извршувањето на определбите и ставовите од програмата за работа на Сојузот;

· Го избира и разрешува претседателот на Сојузот. Претседателот на Сојузот по функција е претседател на Собранието на Сојузот и претседател на Управниот Одбор на Сојузот;
· Донесува одлука за зачленување на сојузот во Противпожарниот сојуз на Град Скопје и во Противпожарниот сојуз на Македонија;
· Ги избира  членовите на Управниот одбор и Надзорниот одбор;

· Ги усвојува извештаите за работа на Сојузот;

· Ги усвојува финансискиот план и финансискиот извештај на Сојузот;

· Врши толкување на Статутот на Сојузот;

· Одлучува по приговори и жалби на членките и членовите на Сојузот;

· Донесува одлуки за отуѓување на имотот и средствата на Сојузот;

· Одлучува за вршење на јавни овластувања на Сојузот;

· Одлучува за соработка и зачленување на Сојузот во меѓународни организации од областа на доброволното пожарникарство;
· Одлучува за престанок на работа на Сојузот

2. Претседател на Сојузот

Член 20

(1) Претседателот на Сојузот го избира Собранието со тајно гласање по предлог на:

· најмалку една третина од редовните членки на Сојузот;

· по сопствена кандидатура и подршка на најмалку една третина од преставниците на редовните членки на Сојузот;

· по сопствена кандидатура и подршка на најмалку една третина од преставниците на редовните членки на Сојузот на самата седница на Собранието.

(2) Кандидатите од став (1) на овој член, на седницата на Собранието презентираат концепт програма за работа на Сојузот, за време на мандатот.
Член 21

(1) Претседателот на Сојузот го именува потпретседателот и два члена на Управниот одбор.

3. Управен одбор

Член 22

(1) Управниот одбор е орган на управување на Сојузот меѓу две Собранија.

(2) Управниот одбор го сочинуваат: претседател, потпретседател, еден член именуван од преседателот на Сојузот и по 3 члена преставници на здруженијата на граѓани-доброволните противпожарни друштва, членки на Сојузот.

(3) Во работата на сениците на Управниот одбор без право на глас, можат да учествуваат и лица-непостојани членови, заслужни активисти на Сојузот или лица афирмирани во пожарникарската фела, чиј број го утврдува Управниот одбор на Сојузот.

(4) Управниот одбор има претседател и потпретседател.

(5) Претседателот на Сојузот по функција е претседател на Управниот одбор, а потпретседателот на Сојузот е потпретседател на Управниот одбор на Сојузот.

Член 23

(1) Седниците на Управниот одбор ги свикува претседателот на Управниот одбор.

(2) Седница на Управниот одбор се свикува и по предлог на:

· една третина од членовите на Управниот одбор;

· една третина од членките на Сојузот;

· по барање на Надзорниот одбор.

(3) Во случаите од став (2) на овој член, предлагачот доставува предлог на дневен ред, а претседателот на Управниот одбор е должен да ја свика седницата најдоца во рок од 30 дена, од денот на приемот на барањето.

(4) Ако во случаите од став (2) и (3) на овој член претседателот на Управниот одбор не ја свика седницата, неа ќе ја свика предлагачот.

Член 24
(1) Во надлежност на Управниот одбор е:

· да ги спроведува одлуките и заклучоците на Собранието;

· да ја утврдува платформата и програмата за работа на Сојузот;

· да ги координира активностите на редовните членки на Сојузот;

· да ги избира и разрешува претседателот и членовите на работните тела на Управниот одбор;

· да именува секретар на Сојузот;

· да одлучува за формирање на стручна служба на Сојузот;

· да го предлага Статутот на Сојузот и го донесува деловникот за работа на Управниот одбор и телата на Сојузот;

· да го утврдува бројот на редовните, придружните и почесните членки и членови

· да донесува план за развој и годишна програма за работа;

· да донесува план за соработка со доброволните противпожарни здружанија од други држави и други сродни организации;

· донесува одлуки за финансиското работење на Сојузот меѓу две Собранија;

· да одлучува за набавка, отуѓување и давање под наем имот на Сојузот;

· да донесува одлуки за службени патувања во странство и прифат на странски делегации;

· да доделува награди и признанија.

4. Надзорен одбор

Член 25

(1) Надзорниот одбор брои три члена, избрани од Собранието на Сојузот.

(2) Седниците на Надзорниот одбор ги свикува и со нив раководи претседателот на одборот.

Член 26

(1) Во надлежност на Надзорниот одбор е:

· го следи спроведувањето на Статутот и другите акти на Сојузот;

· го анализира спроведувањето на одлуките , заклучоците и насоките на Собранието, Управниот одбор и работните  телата на Управниот одбор;

· врши надзор врз финансиското и материјалното работење, користењето и располагањето со средствата и имотот на Сојузот;

· еднаш годишно до Управниот одбор и на Собранието поднесува извештај за својата работа и предлага преземање на соодветни мерки.

5. Тела на Управниот одбор на Сојузот

Член 27

(1) Тела на Управниот одбор на Сојузот се:
· Координативен одбор за развој, едукација, спречување на настанување и гаснење пожари и заштита на животната средина;

· Одбор за издаваштво и комуникации со јавноста и

· Управниот одбор може да формира и други тела, на кои им ја определува нивната улога.

6. Координативен одбор за развој, едукација, спречување на 

настанување и гаснење пожари и заштита на животната средина

Член 28

(1) Бројот на членови на Координативниот одбор за развој, едукација, спречување на настанување и гаснење пожари и заштита на животната средина го утврдува Управниот Одбор на Сојузот, како непарен број, а најмалку 5, со подеднаква застапеност на доброволните противпожарни друштва членки на сојузот, плус претседател. 
(2) Одборот од став (1) на овој член има претседател кого го избира Управниот одбор на Сојузот. Седниците на одборот ги свикува претседателот.

Член 29
(1) Координативниот одбор за развој, едукација, спречување на настанување и гаснење пожари и заштита на животната средина:

· ги координира програмските активности на членките и членовите во областа на заштитата од пожари;

· иницира, расправа и дава насоки по прашања од заеднички интерес за работа на Сојузот;

· се грижи за развојот и унапредување на заштитата од пожари;

· ги иницира, следи, координира и насочува мерките и активностите за спречување на настанување пожари;

· се грижи за организирањето, стручното оспособување, техничкото опремување, оперативното делување и непосредното учество во гаснење на пожари на доброволните противпожарни единици;
· го иницира и координира организирањето и спроведување на противпожарни натпревари, смотри и други противпожарни манифестации;

· ги иницира и развива формите на соработка на Сојузот со други здруженија на граѓани.

7. Одбор за издаваштво и комуникации со јавноста
Член 30
(1) Одборот за издавштво и комуникации со јавноста е стручно советодавно тело на Управниот одбор на Сојузот.

(2) Одборот од став (1) на овој член брои 3 членови, избрани од Управниот одбор на Сојузот од редот на истакнати активисти и други стручни и афирмирани лица.
(3) Со Одборот од став (1) на овој член раководи претседател, избран од Управниот одбор на Сојуззот.

Член 31

(1) Одборот  за издаваштво и комуникации со јавноста:

· го организира издавањето на стручни и популарни изданија;

· го организира издавањето на стручно списание или гласило на Сојузот и на Управниот одбор на Сојузот му го предлага составот на издавачкиот совет на списанието односно гласилото;

· подготвува за печатење информативни и превентивно пропагандни материјали;

· обезбедува континуирана соработка со средствата за јавно информирање;

· се грижи за популаризирање на заштитата од пожари и пожарникарството, преку организирање на јавни настапи и манифестации;
· организира други манифестации.
VI. СЕКРЕТАР НА СОЈУЗОТ
Член 32
(1) Сојузот има секретар.

(2) За секретар се именува лице со искуство во обласат на заштитата од пожарии со координаторски и административни способности.

(3) Секретарот го именува Управниот одбор на Сојузот.

Член 33
(1) Во надлежност на секретарот е:

· да ги подготвува материјалите за седниците на Собранието, органите и телата на Сојузот;

· да го следи и координира извршувањето на одлуките и заклучоците на Сојузот;

· да ги следи, усогласува и дава насоки во извршувањето на активностите на членките и членовите на Сојузот;

· да го рганизира јавното информирање од делокругот на работата на Сојузот;

· се грижи за имотот на Сојузот.

VII. СТРУЧНА СЛУЖБА НА СОЈУЗОТ
Член 36
(1) Сојузот може да формира стручна служба.

(2) Извршувањето на определени стручни работи Сојузот може да го довери на други субјекти. 
VIII. ИМОТ И СРЕДСТВА ЗА ФИНАНСИРАЊЕ
Член 37
(1) Со имотот управува и за неговата употреба и користење е одговорен Сојузот.
Член 38
(1) Средства за остварување на целите Сојузот ги стекнува од:

· Буџетот на Oпштина ____________________________;

· Програмски средства од Противпожарен сојуз на Град Скопје и Противпожарен сојуз на Македонија;

· Средства од осигурителните друштва;

· Издавачка дејност;

· Стручно-воспитни и образовни активности;

· Извршување на технички услуги и интервенции;

· Реализација на разни проекти;

· Од членарина;

· Донации, спонзорства и подароци.

Член 39
(1) Материјално финансиското работење се води согласно со закон и други прописи.

(2) Материјално финансиското работење како и користењето и располагањето со имотот се уредува со посебен акт кој што го донесува Собранието на  Сојузот.
IX НАГРАДИ И ПРИЗНАНИЈА
Член 40
(1) Сојузот дава награди и признанија, на поединци, членки и членови, здруженија, заедници, претпријатија, трговски друштва и институции заслужни за остварување на неговите цели и задачи.

(2) Признанија Сојузот може да дава и да разменува во остварувањето на неговата меѓународна соработка.

(3) Наградите и признанијата од став (1) на овој член се даваат според посебен акт кој го донесува Управниот одбор на Сојузот,
X. МЕЃУНАРОДНА СОРАБОТКА
Член 41
(1) Сојузот може да соработува со сродни организации од други држави, особено од градови збратимени со Општината ______________________________ и со меѓународни организации од областа на заштитата од пожари, како и да се зачленува во меѓународни организации.

(2) Зачленувањето во меѓународни организации од областа на заштитата од пожари Сојузот го врши со одлука на Управниот одбор.

(3) Меѓународната соработка на Сојузот се уредува со посебен акт на Сојузот

XI. УНИФОРМИ, ЧИНОВИ И ОПРЕМА НА СОЈУЗОТ
Член 42
(1) Униформите, чиновите и опремата на Сојузот се уредуваат со акт на Противпожарниот сојуз на Македонија во која Сојузот е редовна членка.

XII. ПРЕСТАНОК СО РАБОТА НА СОЈУЗОТ
Член 43
(1) Сојузот престанува со работа со одлука на Собранието на Сојузот, донесена  со двотретинско мнозинство од сите членови на Собранието, и во други случаи утврдени со закон.
(2) Со одлуката од став (1) на овој член се определува и начинот на користење и располагање со имотот на Сојузот. Користењето на имотот може да биде само во областа на заштита од пожари.
XIII. ПРЕОДНИ И ЗАВРШНИ ОДРЕДБИ
Член 44
(1) Сојузот ќе ги усогласи своите акти со одредбите од овој Статут во рок од една година од неговото донесување.

Член 45
(1) Измени и дополнувања на овој Статут се вршат на начин и постапка како и за неговото донесување.

Член 46
(1) Овој Статут влегува во сила на денот на неговото донесување.

(2) Со денот на влегување во сила на овој Статут, престанува да важи  сегашниот Статут на Сојузот.
Бр.  ______                                                                       П р е т с е д а т е л
         Скопје, _____.2011 година                                    ____________________________

